
PERUTUSAN
MENTERI KESIHATAN

Alhamdulillah, bersyukur ke hadrat 

Ilahi kerana dengan limpah kurnia 

dan hidayah-Nya, Pelan Strategik 

Pendigitalan Kementerian Kesiha-

tan Malaysia (PSP KKM) 2021-2025 

dapat dihasilkan dengan jayanya.

Pandemik COVID-19 yang mula 

melanda dunia dan negara pada tahun 

2020 telah memberi kesan kepada 

kesejahteran hidup rakyat dan keadaan 

ekonomi negara. Bagi memastikan 

penularan COVID-19 terkawal, 

pelbagai langkah dilaksanakan 

oleh Kerajaan termasuklah dengan 

menguatkuasakan Perintah Kawalan 

Pergerakan (PKP) di bawah Akta 

Pencegahan dan Pengawalan 

Penyakit Berjangkit (Akta 342) serta 

menjalankan proses pengesanan, 

saringan, pengasingan serta rawatan 

kepada pesakit COVID-19. Pada 

masa yang sama, Kerajaan juga 

mengimbanginya dengan kelangsungan hidup rakyat menerusi pelbagai 

pakej bantuan dan perangsang ekonomi yang telah diumumkan sepanjang 

tempoh dua tahun yang lalu.

Walaupun berhadapan dengan cabaran besar dan beban berat, COVID-19 

ini juga secara tidak langsung telah membuka suatu ruang pembaharuan 

menerusi amalan norma baharu apabila transformasi digital menjadi kaedah 

pemudah cara untuk memenuhi jangkaan pemegang taruh dan pelanggan 

Pengukuhan proses pendigitalan 
akan mampu membawa transformasi 

kepada sistem dan perkhidmatan 
penjagaan kesihatan negara yang 

seterusnya berupaya mengubah budaya 
masyarakat dalam urusan seharian 

dengan KKM

bagi menjamin sistem penyampaian yang efisien dan efektif. Kini, penggunaan 

teknologi digital seperti transaksi tanpa tunai atau janji temu dalam talian telah 

menjadi sebahagian daripada cara hidup yang memerlukan KKM mengubah cara 

kerja supaya menjadi lebih kreatif, produktif dan responsif.

Justeru itu, penggunaan teknologi digital akan diperkasakan melalui PSP KKM 2021-

2025 ini. Pelan ini adalah blueprint yang mengandungi garis panduan pelaksanaan 

projek teknologi digital yang terancang. Pelan ini adalah selaras dengan keutamaan 

keperluan pengurusan dan operasi KKM bagi tempoh lima tahun yang disokong 

oleh sistem aplikasi, teknologi, pembangunan sumber manusia dan tadbir urus 

teknologi digital.

Pengukuhan proses pendigitalan akan mampu membawa transformasi kepada 

sistem dan perkhidmatan penjagaan kesihatan negara yang seterusnya berupaya 

mengubah budaya masyarakat dalam urusan seharian dengan KKM. Tambahan 

pula, cabaran dan beban penyakit masa kini menuntut agar kita lebih berinovasi 

dengan lebih cepat dan cekap. Justeru, penggunaan teknologi dan kemahiran digital 

yang lebih luas serta menepati norma baharu kehidupan amat diperlukan. Untuk 

itu, pelan dan strategi pendigitalan KKM mestilah berupaya menepati harapan 

tinggi masyarakat dalam memberi manfaat serta kesan baik kepada pembangunan 

ekonomi dan daya saing negara terutamanya dari sudut kesihatan.

Akhir kata, menjadi harapan agar setiap warga kerja KKM dapat mengenal pasti 

dan memahami hala tuju teknologi digital yang ditetapkan. Marilah kita bersama-

sama memberi komitmen penuh dan berusaha gigih untuk memastikan proses 

pendigitalan ini dapat direalisasikan dalam memastikan visi dan misi Kementerian 

dapat terus dicapai pada masa-masa yang mendatang.  

Terima kasih

YB KHAIRY JAMALUDDIN

MENTERI KESIHATAN 

PERUTUSAN
TIMBALAN MENTERI KESIHATAN I

Pelan Strategik Pendigitalan (PSP) KKM 2021 

- 2025 membina asas untuk mendorong 

pendigitalan perkhidmatan kesihatan awam di 

seluruh negara. 

Pelan strategik ini bertujuan bagi mencapai 

perkhidmatan kesihatan digital yang bersepadu, 

berkualiti dan mampan, serta memantapkan 

penyampaian perkhidmatan kesihatan melalui 

ekosistem digital yang kondusif. Empat teras 

strategik, 13 strategi, 30 program dan 96 aktiviti 

telah dirangka melalui kajian yang komprehensif 

dengan penglibatan aktif pelbagai pihak

berkepentingan. 

Pelaksanaan pelan ini akan memberi 

manfaat yang besar kepada pengguna 

perkhidmatan kesihatan awam, khususnya 

semua lapisan masyarakat, di mana taraf 

hidup dan kesejahteraan rakyat akan menjadi 

lebih baik. Bagi pihak kerajaan pula, ia dapat mengoptimumkan sumber, 

mengembangkan operasi dan menyediakan perkhidmatan yang lebih efisen 

dan berkesan. 

Oleh itu, saya ingin merakamkan penghargaan dan terima kasih kepada 

semua pihak yang terlibat atas usaha dan komitmen tinggi dalam 

menghasilkan PSP KKM 2021 - 2025 yang komprehensif demi kesejahteraan 

rakyat.

YB DATO’ DR. HAJI NOOR AZMI BIN GHAZALI

TIMBALAN MENTERI KESIHATAN I

PERUTUSAN
TIMBALAN MENTERI KESIHATAN II

Saya ingin merakamkan setinggi-tinggi 

penghargaan dan terima kasih kepada 

semua pihak yang telah memberikan 

kerjasama dalam usaha menyediakan 

pelan ini. 

Pelan ini dirangka untuk merealisasikan 

Rancangan Malaysia Kedua Belas (RMKe-

12) dalam mempertingkatkan sistem 

penyampaian penjagaan kesihatan ketika 

kerajaan berusaha menuju Wawasan 

Kemakmuran Bersama 2030. 

Saya berharap pelan ini menjadi 

Game Changer kepada perkhidmatan 

penjagaan kesihatan dengan 

memanfaatkan teknologi dan inovasi 

dalam perkhidmatan penjagaan 

kesihatan.

DATUK AGO ANAK DAGANG 

TIMBALAN MENTERI KESIHATAN II

Assalamu’alaikum Warahmatullahi Wabarakatuh dan Salam Sejahtera.

Alhamdulillah syukur ke hadrat Ilahi kerana dengan limpah kurniaNya 

dapat kita bangunkan Pelan Strategik Pendigitalan (PSP) KKM 2021- 2025 

dengan jayanya.

PERUTUSAN
KETUA SETIAUSAHA KEMENTERIAN

Saya ingin merakamkan setinggi-

tinggi penghargaan dan terima 

kasih kepada semua pihak yang 

telah menggembleng tenaga dan 

memberikan kerjasama untuk sama-

sama menyediakan PSP ini. Meskipun 

kita menghadapi pelbagai cabaran 

dalam membangunkan dokumen 

ini semasa pandemik COVID-19, 

tetapi dengan usaha gigih dan 

komitmen tinggi yang diberikan oleh 

semua pihak yang terlibat, kita telah 

berjaya menghasilkan satu pelan 

pendigitalan yang komprehensif 

sebagai perancangan hala tuju 

strategik ICT di Kementerian ini.

Dengan adanya PSP ini, adalah 

diharapkan supaya perancangan 

pendigitalan di Kementerian ini 

dapat dilaksanakan secara holistik 

selaras dengan hasrat Kerajaan untuk 

mentransformasikan Malaysia sebagai 

sebuah negara berpendapatan tinggi 

berpacukan pendigitalan di rantau Asia 

Tenggara. 

Inisiatif melalui penggunaan teknologi 

dan inovasi digital ini berupaya 

mempertingkatkan sistem penyampaian 

perkhidmatan penjagaan kesihatan di 

Malaysia demi kesejahteraan rakyat.

DATO’ SRI MOHD SHAFIQ BIN ABDULLAH
KETUA SETIAUSAHA KEMENTERIAN KESIHATAN MALAYSIA

Penggunaan  teknologi  dan inovasi  
digital berupaya mempertingkatkan  
sistem penyampaian  perkhidmatan 

penjagaan  kesihatan

Assalamu’alaikum Warahmatullahi Ta’ala Wabarakatuh dan Salam 

Sejahtera.

Alhamdulillah, setinggi-tinggi kesyukuran dipanjatkan atas 

kejayaan menghasilkan PSP KKM 2021-2025. Sekalung penghargaan 

dan ucapan tahniah kepada semua pihak yang telah bertungkus 

lumus menghasilkan dokumen ini. Saya pasti pelbagai dugaan 

telah berjaya ditempuhi tatkala negara sedang berhadapan dengan 

situasi sukar.

Kementerian Kesihatan Malaysia sentiasa komited memastikan 

perkhidmatan kesihatan untuk rakyat adalah yang terbaik 

walaupun negara sedang menghadapi cabaran getir memerangi 

gelombang ketiga pandemik COVID-19 yang semakin 

meruncing. Perkara ini bersesuaian dengan misi KKM iaitu untuk 

memastikan sistem kesihatan yang berkualiti tinggi, berinovatif, 

dan berteknologi tinggi kepada semua rakyat Malaysia. Bagi 

mempertingkatkan lagi prestasi penjagaan kesihatan yang 

mampan lagi berkualiti, sistem kesihatan sedia ada perlu melalui 

proses transformasi seiring dengan perubahan teknologi dan 

situasi semasa yang agak mencabar ini. Sehubungan itu, PSP 

PERUTUSAN
KETUA PENGARAH KESIHATAN

KKM 2021-2025 merupakan satu pelan 

komprehensif yang akan membantu 

merealisasikan usaha murni ini. Pelan 

ini akan menggariskan hala tuju 

baharu dalam usaha menambahbaik 

penyampaian perkhidmatan kepada 

rakyat.

Akhir sekali, saya berharap agar 

semua pihak dapat bersama-sama 

berganding bahu melaksanakan 

inisiatif yang telah dirancang 

dalam PSP KKM 2021-2025. Dengan 

kesungguhan dan usaha penuh 

dedikasi, tidak mustahil Malaysia 

akan berjaya menghasilkan satu 

sistem penjagaan kesihatan yang 

lebih komprehensif dan responsif 

yang akan menjadi kebanggaan kita.

TAN SRI DATO’ SERI DR NOOR HISHAM BIN ABDULLAH
KETUA PENGARAH KESIHATAN

Sistem kesihatan sedia ada perlu 
melalui proses transformasi seiring 
dengan perubahan teknologi dan 

situasi semasa 

Salam Sejahtera.

Terlebih dahulu saya ingin merakamkan setinggi-tinggi penghargaan dan 

terima kasih kepada semua pihak yang terlibat dalam menyumbangkan idea 

dan tenaga bagi menghasilkan Pelan Strategik Pendigitalan (PSP) Kementerian 

Kesihatan Malaysia (KKM) 2021-2025.

Pelan ini merupakan satu rangka kerja yang komprehensif ke arah mewujudkan 

persekitaran penggunaan dan pembangunan ICT yang terancang untuk tempoh 

lima tahun bermula tahun 2021 hingga 2025.

Pelan ini akan membantu KKM dalam mengenal pasti pelbagai isu, cabaran, 

kekuatan dan kelemahan pembangunan pendigitalan bagi mewujudkan aplikasi 

yang bersepadu, cekap dan berkesan menerusi perkembangan teknologi terkini 

untuk menghasilkan sistem penyampaian perkhidmatan KKM yang berfokus 

pelanggan, dinamik dan pantas, mengambil kira budaya kerja norma baharu.

YAB Perdana Menteri telah melancarkan MyDIGITAL pada 19 Februari 2021. 

MyDIGITAL merupakan inisiatif yang melambangkan aspirasi kerajaan untuk 

mentransformasi Malaysia menjadi negara berpendapatan tinggi yang berpacukan 

pendigitalan. Justeru, saya berharap PSP KKM 2021-2025 yang dibangunkan 

dijajarkan dengan inisiatif MyDIGITAL.

Perancangan yang teliti dan strategik merupakan kunci kepada kejayaan dalam 

setiap program yang dirancang dan dilaksanakan oleh sesebuah organisasi. Justeru, 

PSP KKM 2021-2025 ini dibangunkan dengan memfokuskan kepada pelaksanaan 

program berasaskan teknologi maklumat dan komunikasi bagi menyokong 

pembangunan dan penambahbaikan sistem aplikasi, pembangunan infrastruktur 

PERUTUSAN
KETUA PEGAWAI MAKLUMAT (CIO)

digital, tadbir urus dan pembudayaan 

pendigitalan bagi membantu golongan 

sasar Kementerian dan fasiliti serta agensi 

di bawahnya dalam merealisasikan visi dan 

misi KKM.

Akhir kata, besarlah harapan saya agar 

semua warga KKM dapat menggunakan 

pelan ini dan diaplikasikan secara 

kreatif dan inovatif bagi memastikan 

sistem penyampaian perkhidmatan 

KKM memenuhi kehendak pelanggan. 

Seterusnya, saya berharap semua strategi 

dan program yang telah dirancang dalam 

PSP KKM 2021-2025 ini dapat dilaksanakan 

dengan jayanya selaras dengan visi dan 

misi KKM.

DATUK HARJEET SINGH HARDEV SINGH
KETUA PEGAWAI MAKLUMAT (CIO)

Warga KKM dapat menggunakan pelan 
ini dan diaplikasikan secara kreatif 

dan inovatif bagi memastikan sistem 
penyampaian perkhidmatan KKM 
memenuhi kehendak pelanggan

Assalamu’alaikum Warahmatullahi Wabarakatuh dan Salam Sejahtera.

Terima kasih dan tahniah diucapkan kepada semua pihak yang telah 

menggembleng tenaga untuk menghasilkan dan menerbitkan dokumen 

Pelan Strategik Pendigitalan Kementerian Kesihatan Malaysia (PSP KKM) 

bagi tempoh 2021-2025.

4 teras strategik pendigitalan yang terkandung di dalam dokumen PSP 

KKM 2021–2025 ini diharap akan dapat dijadikan asas dan rujukan untuk 

merancang pelaksanaan program transformasi dan inovasi pendigitalan 

perkhidmatan di KKM.

Pelaksanaan pelan tindakan PSP KKM 2021–2025 ini disokong dan 

dimantapkan melalui penerapan Enterprise Architecture (EA) KKM. Artifak 

EA high-level KKM dirangka untuk menjajarkan keperluan pendigitalan 

perkhidmatan kesihatan dengan memberi gambaran jelas hubungan 

diantara bisnes dan teknologi ICT. Penerapan EA penting bagi memastikan 

inisiatif yang dirancang dapat dilaksanakan dengan berkesan untuk 

mencapai hala tuju pendigitalan perkhidmatan penjagaan kesihatan. Ini 

adalah kerana sumber ICT dapat digunakan secara optimum dan inisiatif 

pendigitalan dapat dilaksanakan secara berintegrasi.

PERUTUSAN
SETIAUSAHA BAHAGIAN PENGURUSAN MAKLUMAT

11



8

Semoga PSP KKM 2021–2025 

ini dapat dijadikan rujukan 

dan dilaksanakan dengan 

jayanya bagi menyokong visi 

dan misi KKM. Akhir kata, saya 

amat bersyukur kerana KKM 

dapat merangka satu pelan 

perancangan yang komprehensif 

sebagai kesinambungan dalam 

mempertingkatkan penggunaan 

ICT ke arah pendigitalan 

perkhidmatan penjagaan 

kesihatan seiring dengan norma 

baharu pasca pandemik COVID-19 

yang selaras dengan inisiatif 

MyDigital.

FAZLINA  HASHIM
SETIAUSAHA BAHAGIAN PENGURUSAN MAKLUMAT

Penerapan EA penting bagi memastikan inisiatif 
yang dirancang dapat dilaksanakan dengan 

berkesan untuk mencapai hala tuju pendigitalan 
perkhidmatan penjagaan kesihatan

P
elan Strategik Pendigitalan 

Kementerian Kesihatan Malaysia 

(PSP KKM) 2021-2025 merupakan 

perancangan inisiatif ICT sejajar dengan 

hala tuju Pelan Strategik KKM 2021-

2025 dan menyokong agenda ICT 

sektor awam yang digariskan dalam 

Pelan Strategik Pendigitalan Sektor 

Awam (PSPSA) 2021 hingga 2025. 

Pembangunan PSP KKM 2021-2025 

memberikan hala tuju strategik ICT dan 

rangka kerja yang diperlukan untuk 

meningkatkan sistem perkhidmatan 

digital yang menuju ke arah 

perkhidmatan penjagaan kesihatan 

yang cekap, meningkatkan produktiviti 

dan penyampaian perkhidmatan 

selaras dengan keperluan strategi 

perkhidmatan KKM bagi tempoh 2021 

sehingga 2025.

PSP KKM 2021-2025 merupakan Pelan 

Strategik ICT yang keempat. Pelan 

Strategik ICT KKM yang pertama 

dibangunkan bagi tempoh 2005 

hingga 2010, yang kedua dibangunkan 

bagi tempoh 2011 hingga 2015 dan 

yang ketiga dibangunkan bagi 

tempoh 2016 hingga 2020. Pelan 

Strategik ICT KKM yang keempat bagi 

tempoh 2021 hingga 2025 disediakan 

kerana Pelan Strategik ICT KKM Tahun 

2016 hingga 2020 telah tamat tempoh 

dan perancangan ICT yang baharu 

perlu disediakan.

PSP KKM 2021-2025 dibangunkan 

secara dalaman dengan khidmat 

rundingan daripada Unit Perundingan 

Perancangan Strategik ICT, Bahagian 

Perundingan ICT di MAMPU yang 

telah menggabungkan pendekatan 

Perancangan Strategik ICT dan 

Enterprise Architecture (EA).

PENGENALAN

PENDEKATAN PERANCANGAN

STRATEGIK ICT (PerSI)

Perancangan Strategik ICT (PerSI) telah digunakan sebagai pendekatan 

untuk membangunkan Pelan Strategik Pendigitalan KKM 2021 - 2025.

Menyedia
Dokumen
Permulaan

Projek

Memohon
Peruntukan
Kewangan

FASA Dokumen 
Permulaan

Projek

MOBILISASI

Memohon Kelulusan
Pelaksanaan

Projek01

FASA

ANALISIS

02
Menilai 

Persekitaran 
Semasa dan 

Ekspektasi Bisnes

Menilai 
Persekitaran
dan Hala Tuju

ICT Semasa

Laporan 
Analisis
Jurang

Mengenal Pasti
Jurang ICT

FASA

STRATEGI

03
Membangun
Visi dan Misi

ICT

Membangun
Hala Tuju

Strategik ICT

Laporan 
Hala Tuju

Strategik ICT

Overview 

Hala Tuju
Strategik ICT

FASA

FORMULASI

04
Laporan 
Interim
Pelan 

TIndakan

Membangunkan
Pelan Tindakan

ICT

Menentukan
Anggaran Kos &

Keutamaan

Membangunkan
Pelan

Pelaksanaan

FASA

DOKUMENTASI

05
Laporan 

Penamatan
Projek

Menyediakan
Dokumen

PSICT

Mendapat
Kelulusan

Dokumen PSICT

Bagi memastikan keberkesanan serta kejayaan pelaksanaan projek 

pembangunan PSP KKM ini, satu struktur tadbir urus telah diwujudkan 

seperti berikut:

TADBIR URUS PROJEK

JK PEMANDU PSP

PENGERUSI:

DATO’ SRI MOHD SHAFIQ BIN ABDULLAH

JK TEKNIKAL PSP

PENGARAH PROJEK:

DATUK HARJEET SINGH HARDEV SINGH

PASUKAN PROJEK

PENGURUS PROJEK:

PUAN FAZLINA HASHIM

PASUKAN

PERUNDING MAMPU

PEJABAT PENGURUSAN

PROJEK (PMO)

WAKIL

BAHAGIAN

WAKIL

INSTITUSI

WAKIL JABATAN

KESIHATAN NEGERI (JKN)

WAKIL

HOSPITAL

WAKIL PEJABAT

KESIHATAN DAERAH (PKD)

WAKIL MAJLIS

PERUBATAN MALAYSIA

WAKIL PIHAK

BERKUASA PERANTI PERUBATAN

FOCAL POINT

DOMAIN INFRASTRUKTUR 

DAN KESELAMATAN ICT

TADBIR URUS
DOMAIN

DOMAIN

DOMAIN

APLIKASI DAN DATA

KEUPAYAAN ICT

VISI DAN MISI KKM

Negara menggembleng tenaga ke arah 
kesihatan yang lebih baik

Misi Kementerian Kesihatan adalah untuk
menerajui dan berusaha bersama-sama:

i) untuk memudahkan dan membolehkan rakyat:

iii) dengan menekankan: 

ii) untuk memastikan sistem kesihatan berkualiti tinggi iaitu:

mencapai sepenuhnya potensi mereka dalam kesihatan

menghargai kesihatan sebagai aset paling berharga

mengambil tanggungjawab dan tindakan positif demi 

kesihatan mereka

mengutamakan pelanggan

saksama

tidak membebankan

cekap

wajar mengikut teknologi

boleh disesuaikan mengikut persekitaran

inovatif 

sifat penyayang, profesionalisme dan kerja berpasukan

sifat menghormati maruah insan

penglibatan masyarakat

VISI

MISI

Pelan Strategik Pendigitalan Kementerian Kesihatan 

Malaysia (PSP KKM) 2021-2025 merupakan perancangan 

inisiatif ICT sejajar dengan hala tuju Pelan Strategik 

KKM 2021-2025 dan menyokong agenda ICT sektor 

awam yang digariskan dalam Pelan Strategik 

Pendigitalan Sektor Awam (PSPSA) 2021 hingga 2025. 

Pembangunan PSP KKM 2021-2025 memberikan hala 

tuju strategik ICT dan rangka kerja yang diperlukan 

untuk meningkatkan sistem perkhidmatan digital yang 

menuju ke arah perkhidmatan kesihatan yang lebih 

cekap, meningkatkan produktiviti dan penyampaian 

perkhidmatan selaras dengan keperluan strategi 

perkhidmatan KKM bagi tempoh 2021 sehingga 2025.

VISI DAN MISI ICT

PERKHIDMATAN

KESIHATAN DIGITAL

YANG BERSEPADU,

BERKUALITI DAN MAMPAN

MEMANTAPKAN

PENYAMPAIAN

PERKHIDMATAN KESIHATAN

MELALUI EKOSISTEM

DIGITAL YANG KONDUSIF

VISI

MISI

ICT

ICT

TERAS STRATEGIK

ICT DAN OBJEKTIF

TERAS 
STRATEGIK ICT

01

02

03

04

PEMERKASAAN

PERKHIDMATAN

KESIHATAN

BERSEPADU DAN

INKLUSIF

KESINAMBUNGAN

PERKHIDMATAN

DIGITAL YANG

MAMPAN DAN

SELAMAT

TADBIR URUS

DIGITAL DINAMIK

DAN TANGKAS

PEMERKASAAN,

PELUASAN DAN

PEMBUDAYAAN

PENDIGITALAN

19






























































